
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 25-Ի ԹԻՎ 574-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

«Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածին համապատասխան՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի մայիսի 25-ի «Հայաստանի Հանրապետության 2017 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին» թիվ 574-Ն որոշման 1-ին կետում «հոդվածով)» բառից հետո լրացնել «, ինչպես նաև «Կրթության ազգային ինստիտուտ» փակ բաժնետիրական ընկերությանը ազատել հատկացված 951.492,6 հազար դրամ գումարից բխող շահութաբաժինների վճարման պարտավորությունից» բառերը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՏԵՂԵԿԱՆՔ ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 25-Ի ԹԻՎ 574-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.	Անհրաժեշտությունը.
ՀՀ կառավարության 2017 թվականի մայիսի 25-ի «Հայաստանի Հանրապետության կառավարության 2017 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին» թիվ 574-Ն որոշմամբ «Կրթության ազգային ինստիտուտ» փակ բաժնետիրական ընկերության ավելացված արժեքի հարկի գծով առաջացած պարտավորությունների մարմանն աջակցելու նպատակով հատկացվել է 951,492.6 հազ. դրամ՝ բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային առևտրային կազմակերպություններին» հոդվածով:
Ըստ ՀՀ ֆինանսների նախարարության աշխատակազմի ֆինանսաբյուջետային վերահսկողության տեսչության կողմից «Կրթության ազգային ինստիտուտ» ՓԲԸ-ում 2018 թվականի փետրվար ամսին իրականացված ՀՀ պետական բյուջեից հատկացված միջոցների ծախսման նպատակայնության և հիմնավորվածության, շահութաբաժինների հաշվարկման և ժամանակին ՀՀ պետական բյուջե վճարման ճշտության ստուգման արդյունքում 23.03.2018թ. կազմված թիվ 2-Ա ակտի՝ 951,492.6 հազ. դրամ գումարի հատկացումով պայմանավորված ընկերության 2017 թվականի գործունեության արդյունքում առաջացել է 439,738.3 հազար դրամ պետական բյուջե վճարման ենթակա շահութաբաժին, որը «Կրթության ազգային ինստիտուտ» ՓԲԸ-ն ներկա ֆինանսական դրությամբ ի վիճակի չէ մարել:
2.	Կարգավորման նպատակը.
Նախագծով նախատեսվում է «Կրթության ազգային ինստիտուտ» փակ բաժնետիրական ընկերությանն ազատել Հայաստանի Հանրապետության կառավարության 2017 թվականի մայիսի 25-ի N 574-Ն որոշմամբ ընկերության ավելացված արժեքի հարկի գծով առաջացած պարտավորությունների մարմանն աջակցելու նպատակով 951.492,6 հազ. դրամ հատկացված գումարով պայմանավորված առաջացած շահութաբաժինների գծով պարտավորություններից՝ (մոտ 430 մլն. ՀՀ դրամ) հակառակ դեպքում ընկերությունը կճանաչվի սնանկ:
3. Առաջարկվող լուծումը.
Հաշվի առնելով վերոգրյալը՝ մշակվել է «Հայաստանի Հանրապետության կառավարության 2017 թվականի մայիսի 25-ի թիվ 574-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը
4.	Ակնկալվող արդյունքը.
Նախագծի ընդունմամբ կապահովվի Կրթության ազգային ինստիտուտ փակ բաժնետիրական ընկերության լուծարման գործընթացը, ինչպես նաև կլուծվի ԿԱԻ-ի լուծարումից հետո մնացած գույքի տնօրինման և ընկերության պարտավորությունների հետ կապված հարցերը:

 «Հայաստանի Հանրապետության կառավարության 2017 թվականի մայիսի 25-ի թիվ 574-Ն որոշման մեջ լրացում կատարելու մասին» Հայաստանի Հանրապետության կառավարության որոշամ նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:
